
DIPLOMA KOMPETENSI KIMPALAN 35
TVETMARA BESERI DIPLOMA TEKNOLOGI AUTOMOTIF 5 57
DIPLOMA TEKNOLOGI MARIN 3
SIJIL TEKNOLOGI KEJURUTERAAN PENYAMANAN UDARA DAN
PENYEJUKBEKUAN 2
DIPLOMA KOMPETENSI ELEKTRIK (DOMESTIK DAN INDUSTRI) 32
DIPLOMA KOMPETENSI ELEKTRIK (PENGAGIHAN) 33
DIPLOMA KOMPETENSI ELEKTRIK (PENJAGA JENTERA A4) 18
DIPLOMA TEKNOLOGI LUKISAN REKABENTUK (MEKANIKAL) 59
DIPLOMA TEKNOLOGI PENYEJUKAN DAN PENYAMANAN UDARA 39
TVETMARA KUALA LUMPUR DIPLOMA TEKNOUSAHAWAN PENYEJUKAN DAN PENYAMANAN UDARA 10 339
SIJIL TEKNOLOGI FABRIKASI LOGAM 33
SIJIL TEKNOLOGI KEJURUTERAAN MEKANIK INDUSTRI 30
SIJIL TEKNOLOGI KEJURUTERAAN PEMBUATAN 27
SIJIL TEKNOLOGI KIMPALAN 58
DIPLOMA IN ACCOUNTING 152
KPM AYER MOLEK DIPLOMA IN BUSINESS STUDIES 188 436
FINANCIAL IN ACCOUNTING 96
DIPLOMA KOMPETENSI ELEKTRIK (KUASA) 1
DIPLOMA KOMPETENSI KIMPALAN 3
TVETMARA LUMUT DIPLOMA LANJUTAN KOMPETENSI ELEKTRIK (PENJANAAN) 1 -
DIPLOMA TEKNOLOGI AUTOMOTIF 2
DIPLOMA TEKNOLOGI PERKHIDMATAN AIR 3
SIJIL TEKNOLOGI FOUNDRI 2
DIPLOMA KEJURUTERAAN ELEKTRONIK BIOPERUBATAN (DIAGNOSTIK) 28
DIPLOMA KEJURUTERAAN ELEKTRONIK BIOPERUBATAN (MAKMAL) 48
DIPLOMA KEJURUTERAAN ELEKTRONIK BIOPERUBATAN (RADIOLOGI DAN | 44
PENGIMEJAN)
TVETMARA LEDANG DIPLOMA KEJURUTERAAN ELEKTRONIK BIOPERUBATAN (TEKNOLOGI 3 207
MAKLUMAT DAN KOMUNIKASI)
DIPLOMA KEJURUTERAAN ELEKTRONIK BIOPERUBATAN (TERAPEUTIK) 31
DIPLOMA KOMPETENSI RANGKAIAN KOMPUTER DAN SISTEM o4
PENTADBIRAN
DIPLOMA KEJURUTERAAN ELEKTRONIK (OBJEK RANGKAIAN INTERNET) 72
JUMLAH KESELURUHAN 1051




Terima kasih saudara/i pengacara majlis.

[Salutasi sewajarnya]

Assalamualaikum Warahmatullahi Wabarakatuh, Salam
Sejahtera, Salam Perpaduan dan Salam Malaysia MADANI.

Adat berdiri bertiang seribu,
llImu dijunjung penyuluh negara;
Majlis dimula dengan restu dan tumpu,
Memahat kejayaan generasi wibawa.

MUKADIMAH: HARI PEMBUKTIAN DAN KESYUKURAN

1. Alnamdulillah, setinggi-tinggi kesyukuran dipanjatkan ke hadrat
Allah S.W.T. dengan limpah kurnia-Nya, kita dapat berhimpun di
hari yang penuh bermakna ini untuk meraikan kejayaan 8,449
orang graduan daripada TVETMARA, yang dulunya dikenali
sebagai Institut Kemahiran MARA (IKM), Kolej Kemahiran Tinggi
MARA (KKTM) dan MARA-Japan Industrial Institute (MJIl), serta
graduan daripada Kolej Profesional MARA.

2. Hari ini, kita bukan sekadar berkumpul untuk menyempurnakan
satu istiadat akademik sebaliknya untuk turut menyaksikan detik
pembuktian; bahawa ilmu yang dituntut dengan sabar, kemabhiran
yang diasah dengan disiplin, dan amanah yang dipikul dengan
penuh tanggungjawab akhirnya membawa anak-anak MARA ke
pentas kejayaan.



3. Tahniah saya ucapkan kepada semua graduan. Pada hari ini,
anda telah membuktikan bahawa segala usaha dan penat lelah
anda berjaya membuahkan hasil. Kejayaan ini lahir daripada
keberanian untuk bermula, kesungguhan untuk bertahan, dan
keazaman untuk menamatkan apa yang telah dimulakan.

4. Setulus penghargaan juga saya rakamkan kepada para ibu
bapa, penjaga, pensyarah dan seluruh warga kerja MARA.
Sesungguhnya kejayaan para graduan pada hari ini ada doa ibu
bapa yang tidak pernah putus, bimbingan pensyarah yang tidak
mengenal jemu, pengurusan institusi yang bekerja dengan penuh
amanah, dan sokongan MARA sebagai sebuah organisasi yang
terus percaya bahawa pendidikan ialah jalan paling bermaruah
untuk mengangkat martabat bangsa.

5. Mudah-mudahan majlis ini menjadi penawar kepada segala
penat lelah yang telah dilalui. Mudah-mudahan wajah dan
senyuman anak-anak yang diraikan pada hari ini menjadi saksi
bahawa setiap pengorbanan tuan-tuan dan puan-puan tidak sia-
sia dan doa yang dikabulkan.

DUNIA BAHARU KERJA: CABARAN, PELUANG DAN GAJI
BERMARUAH

Anak-anak yang dikasihi sekalian,

6. Para graduan yang diraikan pada hari ini bakal melangkah ke
dunia pekerjaan yang di pacu oleh kecerdasan buatan, automasi,
ekonomi data dan digital, teknologi pintar, mobiliti global serta
persaingan bakat yang semakin sengit.



7. Sijil, diploma dan ijazah adalah penting namun tidak lengkap
jika tidak disertai dengan kemahiran sebenar, sikap profesional,
daya tahan, keupayaan beradaptasi dan kesediaan untuk terus
belajar.

8. Inilah cabaran sebenar para graduan yang tidak hanya keluar
daripada institusi pendidikan dengan segulung diploma atau sijil
kemahiran tetapi keluar dengan tanggungjawab untuk
membuktikan bahawa pendidikan MARA telah membentuk insan
berilmu, berkemahiran, berakhlak, berdisiplin dan berintegriti.

9. Anda akan berdepan realiti kos sara hidup dan tuntutan untuk
memperoleh gaji yang bermaruah. Anda akan bersaing untuk
mencari pekerjaan untuk memperoleh rezeki yang halal. Anda
akan menyandang pelbagai jawatan demi menyara keluarga
tercinta, membina kehidupan, membantu ibu bapa dan
menyumbang kepada bangsa dan negara.

MARA: TANGGA MOBILITI SOSIAL — DARI MRSM KE TVET
DAN PROFESIONAL

Anak-anak graduan yang diraikan,

10. TVETMARA dan Kolej Profesional MARA merupakan antara
laluan terbaik yang dipilih oleh untuk mencapai cita-cita masing-
masing. Namun, jangan berhenti di sini. Teruskan langkah
membina masa depan yang lebih bailk sama ada dengan



melanjutkan pengajian ke peringkat akademik yang lebih tinggi
atau melangkah yakin ke alam pekerjaan.

11. Keboleh-pasaran graduan TVETMARA dan Kolej Profesional
MARA membuktikan pendidikan MARA kekal relevan dan
berdaya guna, dengan kadar kebolehpasaran 97.22% pada
tahun 2025 mencerminkan kesiap-siagaan graduan memenubhi
keperluan industri dan sektor strategik negara. Kejayaan ini
diperkukuh oleh jaringan 238,027 alumni yang kini berkhidmat
sebagai tenaga kerja mahir dalam pelbagai bidang pembangunan
negara. Sebagai generasi MARA yang membentuk satu unified
entity, anda mestilah memiliki nilai profesional, mahir, inovatif
dan berjiwa usahawan.

KEJAYAAN DAN PENCAPAIAN IPMA
Hadirin yang saya hormati sekalian,

12. Kejayaan para graduan hari ini merupakan kesinambungan
tradisi kecemerlangan ekosistem pendidikan MARA, yang
diraikan bukan sekadar sebagai kejayaan individu, tetapi
kejayaan Institusi Pendidikan MARA secara keseluruhan.

13. Dalam Sidang Dua ini, kita menyaksikan kecemerlangan
MARA merangkumi keunggulan perakaunan profesional dan
bakat akademik bertaraf antarabangsa di Kolej Profesional MARA
Ayer Molek, serta kemahiran teknikal, inovasi, teknologi pintar,
automasi, loT dan teknousahawan di TVETMARA Ledang,
Petaling Jaya dan Kuala Lumpur, membuktikan pendidikan MARA
kekal relevan dengan keperluan masa hadapan.



Hadirin sekalian,

14. Lakaran kejayaan pendidikan MARA terus bersinar melalui
kecemerlangan warga Kolej Profesional MARA (KPM) Ayer
Molek, khususnya apabila dua pelajar Foundations in
Accountancy, Putri Qistina binti Rosmadi dan Muhammad Ikhwan
Hafizuddin bin Abdul Rahim, berjaya mencatat markah tertinggi
dunia bagi subjek Management Information dalam
peperiksaan Disember 2025 dengan skor hampir sempurna 98
peratus, sekaligus mengharumkan nama negara dan mengangkat
MARA di peringkat antarabangsa.

15. Selaras dengan usaha memperkukuh kredibiliti profesional,
seramai sembilan pensyarah perakaunan KPM Ayer Molek
berjaya menamatkan pengajian profesional antarabangsa pada
tahun 2025, melibatkan lima pensyarah ACCA dan empat
pensyarah CIMA.

Hadirin yang saya muliakan,

16. Kecemerlangan IPMA turut terserlah dalam pendidikan
teknikal dan vokasional apabila wakil TVETMARA mencatat
pencapaian membanggakan di WorldSkills ASEAN di Manila,
Filipina dan WorldSkills Asia di Chinese Taipei pada tahun 2025.

17. Dalam Sidang Dua ini, TVETMARA Ledang, Petaling Jaya
dan Kuala Lumpur menampilkan kekuatan dalam budaya inovasi,
teknologi pintar dan penyelesaian masalah sebenar.



18. TVETMARA Ledang melakar kecemerlangan apabila meraih
Pingat Emas International Convention on Quality Control Circles
Taipei 2025 menerusi projek EMINENT, dan turut mencatat
kejayaan dengan satu Pingat Emas, empat Pingat Perak dan
dua Pingat Gangsa di International Creativity, Learning,
Gamification and Digital Innovation Expo 2025 melalui inovasi
berasaskan teknologi Internet of Things dan aplikasi kesihatan
pintar.

Hadirin sekalian,

19. TVETMARA Petaling Jaya membuktikan keunggulan dalam
teknologi elektronik, Internet of Things dan automasi pintar
apabila meraih satu Pingat Emas dan dua Pingat Perak di
International Competition on Modern Education and Technology
Advancements in Research and Innovation for Sustainable
Excellence (METARISE) yang menampilkan inovasi praktikal,
lestari dan memenuhi keperluan industri serta masyarakat.

20. Kejayaan IPMA bukan sekadar pingat dan anugerah, tetapi
keupayaan pendidikan MARA melahirkan graduan yang
membawa ilmu ke dunia sebenar, dengan alumni teknousahawan
TVETMARA membuktikan kemahiran mampu berkembang
menjadi perniagaan, penyelesaian industri dan peluang
pekerjaan.



21. Saudara Ahmad Akmal, alumni TVETMARA Ledang, kini
menerajui MYCEST Solution di Johor, sebuah syarikat yang
menawarkan penyelesaian kejuruteraan serta konsultasi elektrik
dan elektronik, sekali gus menyumbang kepakaran teknikal
kepada pembangunan sektor kejuruteraan negara.

22. Saudari Khairunnisa, alumni TVETMARA Kuala Lumpur
dalam bidang Penyejukan dan Penyamanan Udara, telah
mengembangkan Makwe Engineering daripada operasi kecil di
rumah kepada syarikat Sdn. Bhd. dengan premis sendiri. Jualan
melonjak daripada sekitar RM500 ribu kepada lebih RM2 juta,
termasuk kejayaan menembusi tender kerajaan, serta membuka
peluang pekerjaan seterusnya menjadikannya contoh inspirasi
keusahawanan berasaskan kemabhiran.

Hadirin Sekalian,

23. Kesemua pencapaian ini bukan sekadar angka dan anugerah,
tetapi bukti keupayaan pendidikan MARA melahirkan profesional
berintegriti, tenaga mabhir, inovator dan usahawan berani. Inilah
wajah sebenar IPMA sebagai wadah membina masa depan.
Kepada para graduan, jadikan kejayaan alumni sebagai inspirasi;
mereka bermula seperti anda, memilih untuk terus melangkah,
dan hari ini menjadi sebahagian daripada naratif kecemerlangan
MARA.



AMANAH SEORANG GRADUAN MARA: KEPADA
KELUARGA, MASYARAKAT DAN NEGARA

Anak-anak MARA sekalian,

24. Saya ingin meninggalkan anda dengan satu pesanan yang
saya anggap sangat penting: menjadi graduan MARA bukan
sekadar menerima sijil, tetapi menjunjung amanah keluarga,
masyarakat, MARA, negara dan ummah. Ukurlah kejayaan bukan
pada gaji atau jawatan, tetapi pada nilai diri.

25. Jadilah anak yang baik kerana ia adalah kejayaan yang paling
mulia. Jangan lupa keluarga; hargai ibu bapa dan sentiasa
kembali dengan kasih, hormat dan kesyukuran.

26. Jadilah juga duta MARA yang membuka laluan untuk adik-
adik selepas anda. Bantulah mereka melalui peluang Ilatihan
industri, pekerjaan, kolaborasi, bimbingan, nasihat dan contoh
teladan. Jangan menjadi generasi yang hanya menerima
manfaat, tetapi jadilah generasi yang memanjangkan manfaat.

PENUTUP

Hadirin yang dihormati sekalian,
Sebelum saya mengakhiri ucapan, izinkan saya menitipkan
serangkap pantun penutup:

Majlis berlabuh ke hujung bicara,
Namun amanat kekal di hati,
Binalah masa depan penuh wibawa,
Demi agama, bangsa dan pertiwi.

Akhir kata, dengan lafaz Bismillahirrahmanirrahim, saya dengan
sukacitanya merasmikan Sidang Dua Majlis Konvokesyen
Perdana Institusi Pendidikan MARA 2026.

Semoga Allah S.W.T. terus melimpahkan rahmat dan keberkatan
ke atas kepimpinan negara, ke atas keluarga besar MARA, dan
ke atas seluruh para graduan beserta ibu bapa yang diraikan
pada hari ini.

Sekian, wabillahi taufig walhidayah, Wassalamualaikum
Warahmatullahi Wabarakatuh.d

